
Родны дом – самае цёплае месца ва ўсім свеце. Гэтыя сцены цябе аберагаюць і абараняюць, тут жывуць самыя родныя людзі. Старэнькая вясковая хаціна або шматпавярховы дом – усё роўна гэта твой родны кут.
Трэба дома бываць часцей,

Трэба дома бываць не госцем,

Каб душою не ачарсцвець,

Каб не страціць святое штосьці.

Цытата Рыгора Барадуліна вельмі спадабалася мне і кранула маю душу. У ёй закладзены глыбокі сэнс: родны дом – гэта заўсёды цеплыня, дабрыня і любоў. Як важна пранесці праз усё жыццё гэтыя пачуцці і не згубіць іх у сваім сэрцы!

Ніколі не трэба гнявіць свой дом. Трэба абавязкова берагчы яго, таму што ў цяжкі момант мы вернемся ў яго, шукаючы падтрымкі. Родныя сцены здольны загойваць нашы фізічныя і духоўныя раны. Я ніколі не забуду свой дом, не забуду нават тады, калі буду мець сваю ўласную сям'ю, таму што тут мае бацькі, тут маё роднае гняздо.

